
					এই পাতাটির মুদ্রণ সংশোধন করা প্রয়োজন। 
S8S বিবিধ প্ৰবন্ধ
চিরকাল অপ্রতিহত ছিল না, ব্ৰাহ্মণদিগের গৌরব এক দিনের জন্য লঘু হয় নাই। বেদদ্বেষী বৌদ্ধদিগের সময়েও কাজকাৰ্য্য ব্ৰাহ্মণদিগের হস্ত হইতে অন্য হস্তে যায় নাই—কেন না, র্তাহারাই পণ্ডিত, সুশিক্ষিত, এবং কাৰ্য্যক্ষম। অতএব প্ৰাচীন ভারতে ব্ৰাহ্মণেরাই প্রকৃতরাপে রাজপুরুষপদে বাচ্য। সুবিজ্ঞ লেখক বাবু তারা প্ৰসাদ চট্টোপাধ্যায় বেঙ্গল মাগাজিনে একটি প্রবন্ধে যথার্থই লিখিয়াছিলেন যে, ব্ৰাহ্মণেরাই প্ৰাচীন ভারতের ইংরেজ ছিলেন ।
এক্ষণে জিজ্ঞাস্য যে, আধুনিক ভারতবর্ষে দেশী বিলাতিতে যে বৈষম্য, তাহ প্রাচীন ভারতে ব্ৰাহ্মণ শূদ্রের বৈষম্যের অপেক্ষা কি গুরুতর ?
রাজা ভিন্নজাতীয় হইলে যে জাতিপীড়া জন্মে, তাহা দুই প্রকারে ঘটে । এক রাজব্যবস্থাজনিত ; আইনে বিধি থাকে যে, রাজার স্বজাতীয়গণের পক্ষে এই এই রােপ ঘটিবেক, দেশীয় লোকের পক্ষে অন্য প্রকার ঘটিবেক । দ্বিতীয়, স্বজাতিপক্ষপাতী রাজার ইচ্ছাজনিত ; রাজপ্ৰসাদ রাজা স্বজাতিকে দিয়া থাকেন এবং তিনি স্বজাতিপক্ষপাতী বলিয়া রাজ্যের কাৰ্য্যে স্বজাতিকেই নিযুক্ত করিয়া থাকেন। ইংরেজ-শাসিত ভারতে, এবং ব্ৰাহ্মণ-শাসিত ভারতে এই দুইটি দোষ কি প্রকার বর্তমান ছিল দেখা যাউক ।
১ম । ইংরেজদিগের কৃত রাজব্যবস্থানুসারে, দেশী অপরাধীর জন্য এক বিচারালয়, বিলাতি অপরাধীর জন্য অন্য বিচারালয় । দেশী লোক ইংরেজ কৰ্ত্তক দণ্ডিত হইতে পারে, কিন্তু ইংরেজ দেশী বিচারক কর্তৃক দণ্ডিত হইতে পারে না। ইহা ভিন্ন ব্যবস্থাগত বৈষম্য আর বড় নাই। কিন্তু ইহা অপেক্ষা কত গুরুতর বৈষম্য ব্ৰাহ্মণরাজ্যে দেখা যায় ! ইংরেজের জন্য পৃথক বিচারালয় হউক, কিন্তু আইন পৃথক নহে। যেমন একজন দেশীয় লোক ইংরেজ বধ করিলে বাধাহঁ, ইংরেজ দেশী লোককে বধ করিলে আইন অনুসারে সেইরূপ বাধাহঁ। কিন্তু ব্ৰাহ্মণরাজ্যে শূদ্রহন্ত ব্ৰাহ্মণের এবং ব্ৰাহ্মণহন্ত শূদ্রের দণ্ডের কত বৈষম্য ! কে বলিবে, এ বিষয়ে প্রাচীন ভারতবর্ষ হইতে আধুনিক ভারতবর্ষ নিকৃষ্ট ?
ইংরেজের রাজ্যে যেমন ইংরেজ দেশী লোক কর্তৃক দণ্ডিত হইতে পারে না, প্ৰাচীন ভারতেও সেইরূপ ব্ৰাহ্মণ শূদ্র কর্তৃক দণ্ডিত হইতে পারিত না। বাবু দ্বারকানাথ মিত্র প্রধানতম বিচারালয়ে বসিয়া আধুনিক ভারতবর্ষের মুখোজল করিয়াছেন—“রামরাজ্যে” তিনি কোথা থাকিতেন ?
২য় । ইংরেজের রাজ্যে রাজপ্ৰসাদ প্ৰায় ইংরেজেরই প্ৰাপ্য, কিন্তু কিয়ৎপরিমাণে দেশীয়েরাও উচ্চ পদে প্রতিষ্ঠিত। ব্ৰাহ্মণরাজ্যে শূদ্রদিগের ততটা ঘটিত কি না সন্দেহ। কিন্তু যখন শূদ্র, কখন কখন রাজসিংহাসনারোহণ করিতে সক্ষম হইয়াছিল, তখন অন্যান্য উচ্চ পদও যে শূদ্রেরা সময়ে সময়ে অধিকৃত করিত, তাহার সন্দেহ নাই। এক্ষণে দেখা যাইতেছে যে, আধুনিক ভারতে প্ৰাথমিক বিচারকাৰ্য্য প্রায় দেশীয় লোকের দ্বারাই হইয়া

		 এই পাতা শেষ সম্পাদিত হয়েছে ১৫:২৪টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

